
ПАЗАР НА КАПИТАЛ ВО САД 

Краток извадок 



Пазарите на капитал се организирани и интегрирани во корпоративниот и економскиот систем на 
САД. Пазарите на капитал стануваат се повеќе интернационални како што понудувачите на 
финансиски капитал ги бараат најдобрите ризик – принос можности помеѓу најголемите 
индустријализирани земји во глобалната економија. Глобализацијата на пазарите на капитал е 
особено важно за големите американски мултинационални компании кои ги користат овие пазари 
за да приберат капитал за своите домашни и интернационални операции. 
 

Клучни зборови: акции, обврзници, AMEX, NASDAQ, NYSE. 

CAPITAL MARKET IN THE U.S. 

Abstract 

Capital markets are organized and integrated into corporate and economic system of the United States. 
Capital markets are becoming more international as supplies of financial capital to seek the best risk – 
offering opportunities among the most industrialized countries in the global economy. The globalization of 
capital markets is particularly important for its domestic and international operations. 

Key words : stocks, bonds, AMEX, NYSE, NASDAQ. 

Вовед 

Пазарите на хартии од вредност се состојат од мноштво хартии од вредност почнувајќи од 
државни обврзници па се до обични корпоративни акции. Овие пазари се под влијание на многу 
фактори како што се каматната стапка, довербата на инвеститорите, економскиот раст, глобалните 
кризи и друго. Сите овие влијанија беа присутни за време на минатата деценија. САД и светските 
пазари страдаа од забавување на економиите, светски тероризам, намалена доверба на 
купувачите и војната во Ирак. Пазарите на капитал се опоравија по намалувањето на вредноста на 
валутите во доцните 1990 – ти години во Тајланд, Малезија и Кореја, а економиите на овие земји 
почнаа повторно да растат во 2000 –та година. Русија, земја која што неможеше да го плати 
сопствениот долг во 1998 година, сеуште изгледа дека не е способна да постигне политичка 
демократија и стабилност на која Западот се надеваше, но Руската економија расте, голем дел 
како резултат на тоа што таа е една од најголемите производители на нафта во светот. На еврото, 
валутата на Европската Унија, му оди добро и сега е силен кокурент на американскиот долар на 
светските пазари на валути. 

